
 GOUVÈNÈ CUOMO NOME ROSSANA ROSADO KÓM SEKRETÈ DETA NEW 
YORK  

 
Rosado ap ranplase Cesar Perales, Sèvant Piblik depi lontan ak Fondatè Biwo 

Nouvo Ameriken Eta New York  
 

Perales ap retrete nan Depatman Deta, li nome nan Komisyon Konsèy Empire 
State Development  

 

 Gouvènè Cuomo jodia te nome Rossana Rosado kòm Sekretè Deta Eta New York. 
Madam. Rosado ap pote yon vas konesans ak espesyalite nan gouvènman Eta New 
York, li te sèvi pa twò lontan de sa  kòm premye editè fi ak piblikatè pi ansyen jounal 
nan peyi a nan lang-Panyòl, El Diario, pou preske ventan.  Madam. Rosado se egalman 
yon konferansye distenge nan John Jay College Jistis Kriminèl.   Lap ranplase Cesar 
Perales, yon sèvant piblik ak fondatè Biwo pou Nouvo Ameriken yo nan Eta New York, 
ki te gen pozisyon sa depi 2011. 
 

“Rossana Rosado se yon lidè respekte, entelijan ki gen eksperyans New York bezwen 
pou l relve fanmi yo epi elaji opòtinite,” Gouvènè Cuomo te deklare. “Pou vini fanm 
kap travay kòm editè ak piblikatè pi gwo jounal nan lang Panyòl nan peyi a, pou 
ankouraje inisyativ reyentegrasyon, a travay li kòm yon pwodiktè ki resevwa prim, 
Rossana ap pote anpil eksperyans ak divèsite ki san parèy.   Mwen gen konfyans ke 
Rossana ap yon fòs pou chanjman pozitif ak dirab nan kominote yo nan eta, e mwen 
fyè pou m akeyi l nan administrasyon sa a.”  
 

“Mwen ta renemn rekonèt gwo kontribisyon Cesar Perales, ki pandan plis pase 40 ane 
te angaje tèt li nan pi gran byen,” Gouvènè Cuomo te kontinye. “Cesar anbrase tout 
kwayans eta sa pou: jistis, entegrite, fyète, konpasyon, e li se vrèman youn nan pi bon 
sèvant piblik. Mwen swete l tout sa ki pi bon nan retrèt li ki byen merite.”  
 

Rossana Rosado te deklare, “Mwen onore dèske Gouvènè Cuomo nome m pou m 
travay kòm Sekretè Deta.   Gouvènè a te mete delavan yon ajanda fonse pou pote pi 
gwo opòtinite jistis ak egalite pou tout Nouyòkè yo, e map rete tann pou m rejwenn yo 
nan misyon sa.  Pandan ke New York ap devlope sou divèsite ak diferans, nou se 
yonsèl eta, kap travay ansanm nan bi yon objektif komen pou soulve majinalize ak 
vilnerab yo pou kreye yon avni ki pi briyan ak pi solid pou tout moun.” 
 

Cesar Perales te deklare, “Mwen remèsye Gouvènè a paske li ban mwen privilèj  pou 
m sèvi kòm Sekretè Deta nan Eta New York. Sa te yon gwo pwen nan karyè m e map 

rekonesan pou toutan.”  
 

Pandan tout manda l nan El Diario, gwo lidèchip Madam. Rosado te transfòme jounal la 
an sèt jou pa semèn, mak  platfòm medya kap sèvi plizyè Nouyòkè epi jenere plizyè 
milyon an revni.  Defans fewòs li makònnen avèk antrènman l te kondwi jounal la nan 
100yèm anivèsè  l. 
 

Nan 1992, Madam. Rosado te nome Vis Prezidan Afè Piblik nan Kòporasyon Lopital ak 
Sante Vil New York kote li te travay pandan administrasyon Dinkins ak Giuliani. Nan wòl 
sa, Madam. Rosado te sipèvize afè piblik pou pi gwo sistèm lopital nan peyi a. 
 

Anvan sa, Madam. Rosado te travay kòm yon pwodiktè nan WPIX kote li te resevwa 
yon Prim pou yon seri PSA li te pwodui ak dirije pou kanpay  “Care for Kids”. Madam. 
Rosado te travay tou kòm yon jounalis nan Vil New York kouvri Bronx ak City Hall pou 
plis pase sis ane. 
 

Li te resevwa anpil prim ak akolad enkli yon Prim Peabody pou Jounalis, yon Prim 
Difizyon Eta New York ak yon Prim Star pou Ajanda Fi nan New York. Li se yon volontè 
aktif ak defansè, li te travay nan pozisyon konsèy pou Fortune Society ak Exodus 
Transitional Community. Li te anseye moun ki nan prizon yo nan etablisman Prizon Sing 
Sing ak Otisville. 
 

Anvansa li te travay nan Konsèy Administrasyon Port Authority New York ak New 
Jersey e li te prezide Konsèy Gouvènè a sou Re-antre ak Reyentegrasyon depi Jiyè 
2014. 
 

Sekretè Deta retrete Cesar A. Perales te travay kòm Sekretè Deta ak Konseye 
Prensipal pou politik Gouvènè a depi 2011. Pandan vennde ane sèvis piblik li, Perales 
te travay nan pi wo nivo nan gouvènman an, enkli kòm Asistans Sekretè nan Depatman 
Sante ak Sèvis Imen Etazini, Komisè Depatman Sèvis Sosyal Eta New York ak Majistra 
Adjwen pou Vil New York. 
 

Kòm Sekretè Deta, Perales te jwe yon wòl prensipal nan ajanda devlopman ekonomik 
Gouvènè a prezide Ekip Evalyasyon Enplemantasyon Stratejik Konsèy Devlopman 
Ekonomik Rejyonal.  Sou demann Gouvènè Cuomo, Sekretè Perales te kreye Pwogram 
Fellow Empire State, yon veyikil inik pou pote moun ki gen talan nan gouvènman an epi 
prepare yo pou sèvi kòm pwochen lejislatè. Menm jan, Sekretè Perales te etabli Biwo 
Eta New York pou Nouvo Ameriken yo pou ede imigran yo patisipe plènman nan lavi 
ekonomik ak sivik eta nou an. 
 

Gouvènè a ap nome Perales pou l sèvi kòm manm nan Konsèy Empire State 
Development. Perales ap kontinye travay tou kòm yon konseye volontè pou Gouvènè a 
nan enplemantasyon Inisyativ revitalizasyon Anba Lavil. 

